ԱՄՓՈՓԱԹԵՐԹ

«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի

	1. ՀՀ էկոնոմիկայի նախարարություն
	07.06.2024թ.

	
	N 01/11156-2024

	
Ի պատասխան Ձեր 2024 թվականի մայիսի 27-ի թիվ 01/3-4/32902-2024 գրության՝ քննության առնելով «Հայաստանի Հանրապետության կառավարության 2017 թվականի հոկտեմբերի 5-ի N 1260-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը, որով հստակեցվում են դրամարկղային գործառնությունների իրականացման, դրանց փաստաթղթավորման, դրամարկղային գրքի գրանցման և դրամարկղային գրքի վարման կարգով սահմանված էլեկտրոնային դրամարկղային գրքի վարման կարգավորումները, հայտնում ենք, որ Էկոնոմիկայի նախարարությունը վերջինիս վերաբերյալ առարկություններ և առաջարկություններ չունի։ 

	
Ընդունվել է ի գիտություն։


	2. ՀՀ ֆինանսների նախարարություն
	01.08.2024թ․ 

	
	N 01/2-3/12683-2024

	Ձեր թիվ 01/3-4/32902-2024 գրությամբ ներկայացված՝ «Հայաստանի Հանրապետության կառավարության 2017 թվականի հոկտեմբերի 5-ի N 1260-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծի 1-ին կետի 5-րդ ենթակետով առաջարկվում է խմբագրել ՀՀ կառավարության 2017 թվականի հոկտեմբերի 5-ի N 1260-Ն որոշման 1-ին կետով սահմանված հավելվածի 32-րդ կետը և, մասնավորապես, սահմանել, որ մուտքի և (կամ) ելքի օրդերների վերաբերյալ տվյալները էլեկտրոնային դրամարկղային գրքում գրանցվում են ոչ ուշ, քան մուտքի և (կամ) ելքի օրդերների կազմման օրվան հաջորդող 5 աշխատանքային օրվա ընթացքում։ Գրանցումը կատարվում է գրանցման գործողության կատարման ամսաթվով։
Գործող օրենսդրությամբ էլեկտրոնային դրամարկղային գրքում գրանցումները կատարվում են ոչ ուշ, քան ամսվա վերջին օրվա դրությամբ, տվյալ ամսվան հաջորդող որևէ աշխատանքային օրվա ընթացքում, բայց ոչ ուշ մինչև տվյալ ամսվան հաջորդող ամսվա մասով էլեկտրոնային դրամարկղային գրքում կանխիկ դրամի մուտքագրման կամ ելքագրման վերաբերյալ գրանցում կատարելը:
Միաժամանակ, առաջարկվում է սահմանել, որ վերոնշյալ՝ 5 աշխատանքային օրվա ժամկետի խախտումը համարվելու է էլեկտրոնային դրամարկղային գրքի վարման կանոնների խախտում։
Միաժամանակ, նախագծի 2-րդ կետով առաջարկվում է սահմանել, որ նույն որոշումն ուժի մեջ է մտնում պաշտոնական հրապարակման օրվանից 3 ամիս հետո և տարածվում է 2024 թվականի հունվարի 1-ից հետո ծագած հարաբերությունների վրա։
Այս առումով, հայտնում ենք, որ նախագծով նախատեսվող կարգավորումները 2024 թվականի հունվարի 1-ից հետո ծագած հարաբերությունների վրա տարածվելու արդյունքում, մասնավորապես, կստացվի այնպես, որ էլեկտրոնային դրամարկղային գրքում գրանցում կատարելու՝ 5 աշխատանքային օրվա ժամկետի պահանջը վերաբերելու է նաև արդեն իսկ անցած ժամանակաշրջաններին, ինչը խնդրահարույց է։
Հաշվի առնելով վերոգրյալը՝ առաջարկում ենք նախագծով սահմանվող կարգավորումների կիրառության ժամկետները վերանայել։

	
Ընդունվել է
Նախագծով նախատեսվող կարգավորումների կիրառության ժամկետները վերանայվել են։
[bookmark: _GoBack]Նախագծով հետադարձ ուժ է նախատեսվում միայն այն կարգավորումների մասով, որոնք վերաբերում են դրամարկղային գրքում կատարված սխալ գրանցումների ուղղմանը։

	3. ՀՀ արդարադատության նախարարություն
	11.07.2024թ.

	
	N /27.4/27323-2024

	
	«Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
	Նախագծի ընդունման նպատակը Հայաստանի Հանրապետության կառավարության 2017 թվականի հոկտեմբերի 5-ի N1260-Ն որոշմամբ սահմանված` դրամարկղային գործառնությունների իրականացման, դրանց փաստաթղթավորման, դրամարկղային գրքի գրանցման և դրամարկղային գրքի վարման կարգով սահմանված էլեկտրոնային դրամարկղային գրքի վարմանը վերաբերող կարգավորումների հստակեցումն է։
	Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակման օրվանից 3 ամիս հետո և տարածվում է 2024 թվականի հունվարի 1-ից հետո ծագած հարաբերությունների վրա։»:
	Այս առումով անհրաժեշտ է հստակեցնել՝ ինչպես է սույն որոշման գործողությունը տարածվելու 2024 թվականի հունվարի 1-ից ծագած այն հարաբերությունների վրա, որոնց պարագայում կազմակերպության կամ անհատ ձեռնարկատիրոջ կողմից մուտքագրումը դրամարկղ արդեն իսկ կատարվել է. արդյո՞ք հետադարձ ուժի կիրառումը չի առաջացնի վատթարացնող հետևանք՝ կազմակերպության կամ անհատ ձեռնարկատիրոջ համար՝ նկատի ունենալով ՀՀ Սահմանադրության 73-րդ հոդվածի բովանդակությունը՝ համաձայն որի՝ «Անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:»:

	
Ընդունվել է
Նախագիծը խմբագրվել է։ 
Նախագծով հետադարձ ուժ է նախատեսվում միայն այն կարգավորումների մասով, որոնք վերաբերում են դրամարկղային գրքում կատարված սխալ գրանցումների ուղղմանը։



